
Mfano wa ɗaftari ya matrangazo 

 

Ze CeGIDD zi ɓiɗi zi stehi o mfano wa ɗaftari ya  matrangazo yinu (yi tafsiriwa harimwa ze lugha 

zi rumishihawo naɗi no wandru wa djawo harimwa ye le djumɓa linu) : 

 

« Ngawe harimwa djumɓa utsodjo lipvisiwa, la matrangazo, la utafiti na utsaha shawiri uhusu ye 

VIH (SIDA), ze hepatite zi ɓaliwawo ni ma ɓungu, ne ze mɓwaɗe zi eneyawo ha mhondrano wa 

mdrumme na mdrumshe (CeGIDD). 

 

Ze laviziti no uzihiriwa harimwa ye madjumɓa yanu zo ɓure, nizo zo udjuwa ukaya harimwa sitara 

ya timu hawu zika mbenufu, uliho ɗe heli udjo utsauwa : 

-  Eka hutsawuwa wu zihiriwa ha upvenuwa ye ismu ne ze arham za haho, ngayidjo uɓiɗi wu 

tekeleze ze haɓari zi âlikiyanawo no mzalihano haho , uke tayari wadjawu wa utekeleza ze 

stishihaɗa (ye ismu ya haho ne ya mbaba haho, ne ze nuktwa zi wuhusuwo ɓi nafsi …). Ye leɓuku la 

haho ngalidjo uhifadhwiwa ha ubaliya ye âlama yahe le dzina no mzalihano haho, ha hustehi ze 

shartwi zahe sitara yahe hazi, na wawoce o wazihiradji wahe le daho do wadjo udjuwa wa li some ; 

-  Eka hutsauwa uzihirwa harimwa sitara ya timu, kuna ulazimishiwa utekeleze ze habari zi 

âlikiyanawo no mzalihano haho (ye ismu ya haho ne ya mbaba haho, ne ze nuktwa zi wuhusuwo ɓi 

nafsi …). E leɓuku la haho ngalidjo uhifadhwilwa ha ubaliya nambari ya koɗi (koɗi ya sitara), yi 

tsodjo ruhusu udjulihanihe. Ye nambari iyo ngudjo ninkiwayo pvo baraza mdru ya djiliyawo (akey) 

eka hutsauwa ye sitara ya timu. Iɓiɗi e nambari yinu wuyi zingare ndro hawuka ngudjo uzisiwayo 

harimwa hayina laviziti ili wa parise le ɓuku lahaho, wa djuwe wa hakikishe o mzihirilwa haho ne 

kawaîɗa yahe le dzihiro urumiliwawo.O usiku wa handani udjo udjitekeleza, ye twaɓiɓu (hawu 

mrwahazi mrwadji ushuhuliho no uzihira, ya ninkiwa e dhwamana iyo) ngudjo hweleza ukaya 

ngawena ye nafasi yautsaha  ukaze kifu ye sitara ya timu harimwa hayna ndziya yontsi na hayina 

wakati udjo utsauwa, na wadjawu humkiniha ye twaɓiɓu ya hutsahe wukaze kifu ye sitara ya timu 

pvadzima ne idhini ya haho,harimwa ye laviziti yinu, eka ha tanaɓahi uka ngawena âlama za mdru 

ulona le ɓungu lahe VIH (SIDA), le bungu la hepatit B hawu C, hawu uwaɗe wa zalihana ha 

mhondrano wa mdrumme na mdru mshe, hawu harimwa laviziti yindrwadji ho usoni iho, ulawana 

ne ze natidja yahe ze nyitafiti yadjouka hazifanya. O mkazo kifu ye sitara ya timu e twaɓiɓu yadjo 

uhushawiri, eka hukuɓali, ngayidjo humruhusu ya harakishe o mtriyo ndziyani le dzihiro lahaho . 

Yinu ngayidjo hwangusa o uhandzishiya malalwo, ufanyiliwa mcanco na nyitafiti za saya, hawu eka 

ngiyo wadjibu, yahupvehe harimwwa idara hawu usoni mwa twabibu mrwadjina 

 

O wakati wahe laviziti, ye twaɓiɓu ngudjo huzisa eka hutsauwa e sitara ya timu hawu eka ngudjo 

kubali upvenuwe ze nuktwa zi âlikiyanawo no mzalihano haho. Kayina uɓiɗi uyeleze aɓaɗan ye 

sababu yahe anzma wa warenga. Ngudjo djuwa ubadili fikira harimwa e laviziti ya mwando, hawu 

harimwa ze laviziti zidjo udunga. 

 

Eka hu tsawuwa ubaki harimwa sitara ya timu, almuraɗi  ngudjo djuwa utsantsawulwa ha utsaha le 

ɓungu la VIH (SIDA), ye lahe ze hepatit,ne ze mɓwade zi summpiyawo ha mhondrano wa mdrumme 

na mdrumshe. Ngudjo hondrana na dzihiro pvatsina upvenuwa ze habari zi âlkiyanawo no 

mzalihano haho.O uhondrana na dzihiro djumwa yapvo, ye twaɓiɓu ngudjo hwenkeza ze idara wa 

lazimu udji tekeleze. Amma, kayina humkiniha wu hondrane na macanco hawu mrekebesho ye 

ndzaya eka hutsauwa ukaye harimwa sitara ya timu. 

 

Hayina namna yontsi udjo utsauwa, e le buku lahaho ne ze habari zilo o muwoni mwilo ngazidjo 

ubaki harimwa ye siri ya ki twaɓiɓu, nizo ngazidjo uyehwa ha ustehi ze shartwi zaki sitara » 

 


